
 
 
 
 

ᒐᕙᒪᒃᑯᓐᓂ ᐃᓄᖕᓄᑦ ᑐᓴᒐᒃᓴᑦ 

ᓄᓇᕗᒻᒥᐅᑦ ᐸᕐᓇᐃᕗᑦ ᐃᖏᕐᕋᐃᓐᓇᕈᔾᔨᓪᓗᑎᒃ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ ᐱᔨᑦᑎᕋᐅᑎᓂᒃ ᐊᐅᔭᐅᓂᖓᓂᒃ 

ᐱᒋᐊᕐᕕᖓ: ᔫᓂ 1, 2022 

ᐃᓱᓕᕝᕕᖓ: ᓯᑎᐱᕆ 30, 2022 

ᓄᓇᕘᓕᒫᒥ 75 ᑎᑦᑕᑯᓗᐃᑦ 

ᓄᓇᕗᒻᒥᑦ ᓄᓇᓖᑦ ᐃᓚᖏᑦ ᖃᐅᔨᓂᐊᖅᑐᑦ ᐋᓐᓂᐊᕕᖏᑦ ᒪᑐᓯᒪᑎᑕᐅᑲᐃᓐᓇᖅᑐᓂᒃ 

ᐅᕝᕙᓘᓐᓃᑦ ᐱᔨᑦᑎᕋᕐᓂᕆᕙᑦᑕᖏᑦ ᐃᓚᖏᑦ ᓄᖅᑲᖓᑎᑕᐅᓂᑲᐃᓐᓇᖅᑐᓂᒃ, ᐊᐅᔭᐅᓂᖓᓂᑦ. 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᖃᑎᖃᖅᐳᑦ ᒐᕙᒪᒃᑯᓐᓂ ᐊᒻᒪᓗ ᓄᓇᕗᒻᒥ ᐱᓕᕆᖃᑎᒌᓂᑦ 

ᓄᓇᕗᒻᒥᐅᑦ ᐋᓐᓂᐊᕕᖕᒥᑦ ᐱᔨᑦᑎᕋᖅᑕᐅᔾᔪᑎᓂᒃ ᐊᑐᕈᓐᓇᖁᓪᓗᒋᑦ ᐃᖅᑲᓇᐃᔭᖅᑎᑭᒃᓴᖅᑐᓪᓗ 

ᑲᒪᒋᔭᐅᓗᑎᒃ.    

ᒪᑐᓯᒪᖃᑦᑕᕐᓃᑦ ᐱᔾᔪᑎᖃᖅᑎᑕᐅᓂᐊᖅᐳᑦ ᐊᔪᕐᓇᖅᑐᖅᓯᐅᖃᑦᑕᕐᓂᖏᓐᓂᒃ ᐊᐅᔭᐅᓕᕌᖓᑦ 

ᐃᓇᖏᖅᑎᒃᓴᓂᒃ ᑲᓇᑕᓕᒫᒥ ᐃᓗᐊᖅᓴᐃᔨᑭᒃᓴᕐᓂᖏᓐᓄᑦ. ᓄᓇᕗᒻᒥ 

ᐃᖅᑲᓇᐃᔭᖅᑎᑖᕋᓱᖃᑦᑕᖅᐳᑦ ᑭᒡᒐᖅᑐᐃᕕᐅᔪᓕᒫᓂᒃ ᑲᓇᑕᒥ. ᑭᐅᔾᔪᑕᐅᓪᓗᓂ, 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐅᐸᓗᖓᐃᔭᖅᓯᒪᔾᔪᑎᒥᑦ ᐋᖅᑭᒃᓱᐃᓯᒪᔪᑦ ᐸᕐᓇᐅᑎᒥᑦ 

ᑲᔪᓯᔪᓐᓇᖁᓪᓗᒋᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᔨᑦᑎᕋᐅᑎᖏᑦ ᐊᒃᑐᖅᑕᐅᔪᓂᑦ ᓄᓇᓕᖕᓂᑦ 

ᑖᒃᑯᐊ ᐊᒃᓱᕈᒻᒪᕆᒡᓗᑎᑦ ᐃᖅᑲᓇᐃᔭᖅᑎᒃᓴᐅᔪᓂᑦ ᕿᓃᓐᓇᖅᑎᓪᓗᒋᑦ ᐊᐅᔭᐅᓂᖓᓂᑦ.  

ᓄᓇᓕᖕᓂᑦ ᑖᒃᑯᓂᖓ ᐋᓐᓂᐊᕐᕕᖏᑦ ᒪᑐᓯᒪᔭᐅᓂᐊᖅᑐᓂᑦ ᐅᕝᕙᓘᓐᓃᑦ ᐃᓚᐃᓐᓇᖏᓐᓂᑦ 

ᐱᔨᑦᑎᖅᑕᐅᓂᐊᖅᑐᓂᑦ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᑐᖅᑎᑦᑎᓂᐊᖅᑐᑦ ᐃᑭᐊᖅᑭᕕᒃᑰᖓᓗᒋᑦ 

ᑕᑯᔭᐅᔪᑦ, ᐊᐅᓪᓚᖅᑎᑕᐅᓗᑎᑦ ᐊᒻᒪᓗ ᑖᒃᑯᓄᖓ ᑐᐊᕕᕐᓇᖅᑐᓕᕆᔨᓄᑦ ᐱᔨᑦᑎᕈᑕᐅᕙᒃᑐᓂᑦ 

ᑖᒃᑯᐊ ᐃᑲᔪᖅᑕᐅᔪᓐᓇᖁᓪᓗᒋᑦ ᐃᑲᔪᖅᑕᐅᔭᕆᐊᓖᑦ. ᐋᓐᓂᐊᕕᖏᓐᓄᑦ ᓱᓕ 

ᐅᖄᓚᖃᑦᑕᕐᓂᐊᖅᑐᑦ ᐊᒻᒪᓗ ᑐᕌᖅᑎᑕᐅᖃᑦᑕᕐᓗᑎᑦ ᐃᑭᐊᖅᑭᕕᒃᑰᖓᔪᒧᑦ ᐱᔨᑦᑎᕋᐅᑎᒧᑦ 

ᑐᓂᔭᐅᖃᑦᑕᕐᓂᐊᖅᑐᑦ. ᐅᖃᓗᒃᑐᑦ ᐃᒻᒥᓂᒃ ᐊᓯᖏᓐᓄᑦ ᓄᓇᓕᖕᓄᑦ 

ᑐᕌᖅᑎᑕᐅᓯᑲᐅᑎᒋᖃᑦᑕᓛᖅᑐᑦ. ᐊᐅᔭᐅᓂᖓᓂᒃ ᐅᖓᕙᕆᐊᖅᓯᒪᑐᐃᓐᓇᕆᐊᖃᓛᖅᑐᑦ, 

ᑭᓯᐊᓂᓕ ᐅᖃᓗᖃᑦᑕᖅᑐᑦ ᐃᓕᓯᒥᐊᖃᑦᑕᖁᔭᐅᙱᒃᑲᓗᐊᖅᐳᑦ ᐅᖃᓘᑎᒥᒃ.  

ᒪᑐᓯᒪᓚᐅᑲᒃᑎᓪᓗᒋᑦ, ᑐᐊᕕᕐᓇᖅᑐᓕᕆᔩᑦ ᓄᓇᓕᖕᓃᖃᑦᑕᓛᖅᑐᑦ ᑐᐊᕕᕐᓇᖅᑐᖃᓕᖅᐸᑦ 

ᐱᓕᕆᔨᐅᖃᑦᑕᓛᖅᑐᑦ, ᐅᕝᕙᓘᓐᓃᑦ ᐃᓅᓯᕐᒧᑦ ᐊᒃᓱᕈᕐᓇᖅᑐᒃᑰᖅᑐᓄᑦ ᑲᒪᒋᔭᐅᔾᔪᑎᓄᑦ. 

ᐃᖅᑲᓇᐃᔭᖅᑏᑦ ᐃᑲᔪᖃᑦᑕᖅᑐᑦ ᐊᑐᐃᓐᓇᐅᔪᑦ ᐅᖄᓚᐅᑎᒃᑯᑦ ᐱᔨᑦᑎᕋᐅᑎᓄᑦ ᑕᒪᒃᑯᓄᖓ 

ᐃᓅᓕᓴᐅᑎᓄᑦ ᐊᒻᒪᓗ ᐊᐅᓪᓚᕆᐊᓕᖕᓄᑦ ᐋᓐᓂᐊᕕᓕᐊᖅᑐᓄᑦ. ᐃᓅᓕᓴᐅᑎᑖᕆᐊᖃᕈᕕᑦ 

ᑎᑎᕋᖅᑕᐅᔭᕆᐊᓕᖕᓂᑦ, ᐊᐃᒃᖠᕈᕕᑦ ᐱᐅᓂᖅᓴᐅᓇᔭᖅᑐᖅ ᐱᔨᑦᑎᕋᕈᑎᖏᑦ 

ᐊᓯᔾᔨᖅᑕᐅᓚᐅᙱᓐᓂᖏᓐᓂᑦ, ᑖᒃᑯᐊ ᑎᑭᓵᕆᔭᐅᓯᒪᓂᐊᕐᒪᑕ ᑭᖑᕙᖅᓯᒪᙱᓪᓗᑎᑦ 

ᐃᓅᓕᓴᐅᑎᑎᑦ. 



 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑐᑦ, ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ, www.gov.nu.ca. 
News releases are available in Inuktitut, English, Inuinnaqtun and French on www.gov.nu.ca. 
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

 

ᑐᓴᐅᒪᔪᓕᕆᔨᒃᑯᑦ 

ᐱᔨᑦᑎᕋᕐᓂᕆᕙᑦᑕᖏᑦ ᐃᓚᖏᑦ ᓄᖅᑲᖓᑎᑕᐅᔪᑦ ᐅᕝᕙᓘᓐᓃᑦ ᒪᑐᔭᐅᔪᑦ ᐊᓯᔾᔨᕈᓐᓇᖅᑐᑦ 

ᐃᖅᑲᓇᐃᔭᖅᑎᑖᑐᐊᖅᐸᑕ. ᓄᓇᓖᑦ ᖃᐅᔨᒃᑲᖅᑕᐅᖃᑦᑕᓛᖅᑐᑦ ᓂᕆᐅᒋᔭᐅᔪᓂᒃ ᐋᓐᓂᐊᕕᖕᓂ 

ᒪᑐᓯᒪᖃᑦᑕᓛᕋᓱᒋᔭᐅᔪᓂᒃ ᒪᕐᕉᖕᓂ ᐱᓇᓱᐊᕈᓰᖕᓂ ᒪᑐᓚᐅᙱᓐᓂᖏᓐᓂᒃ ᓄᓇᓕᖕᓂ 

ᓈᓚᐅᑎᖃᕐᕕᖏᑦᑎᒍᑦ ᐊᒻᒪ ᐃᓄᖕᓄᑦ ᐱᕙᓪᓕᐊᔪᒃᑯᑦ. ᐱᓇᓱᐊᕈᓯᖅ ᐊᑕᐅᓯᖅ 

ᒪᑐᓛᕋᓱᒋᔭᐅᓕᖅᐸᑕ, ᓄᓇᖅᑲᑎᒌᑦ ᐃᖅᑲᐃᓯᑎᑕᐅᖃᑦᑕᓛᖅᐳᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ 

ᑐᓴᒐᒃᓴᖁᑎᖏᑎᒍᑦ ᐊᒻᒪ ᐃᓄᖕᓄᑦ ᐱᕙᓪᓕᐊᔪᕆᔭᒃᑯᑦ.   

ᓄᕙᒡᔪᐊᕐᓇᖅ-19−ᒧᑦ ᑲᐴᑎᑦ ᐊᑐᐃᓐᓇᐅᑎᑕᐅᖏᓐᓇᕐᓂᐊᖅᑐᑦ ᐃᓂᒃᓴᓕᐅᖅᑐᓄᑦ.  

### 

ᑐᓴᒐᒃᓴᓂᑦ ᖃᐅᔨᒋᐊᕐᕕᒃᓴᖅ:  

ᑯᕆᔅ ᐴᒡᓕᐊ 

ᐊᐅᓚᑦᑎᔨ, ᑐᓴᒐᒃᓴᓕᕆᔨᒃᑯᓐᓄᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ  

867-975-5949 

cpuglia@gov.nu.ca  

mailto:cpuglia@gov.nu.ca

